
continuacién relaciénanse unha serie de recursos, entre moitos posi-

bles, que desde diferentes perspectivas e realidades xeogréficas po-
den contribuir a un maior cofiecemento e reflexién sobre a accién cultu-
ral no territorio (e a sta xestion), con especial protagonismo, explicito ou
implicito, da dimensién socioeducativa, na que a educacion (que vai moi-
to mais ald do sistema educativo formal), a participacién e a comunidade
-entre outras- son elementos substancias e imprescindibles.

Ofrécense referentes para a reflexion xeral, a consideracién da realidade
galega e tamén as visidns que nos chegan desde outras realidades xeo-
gréficas, nomeadamente latinoamericanas (s6 aparentemente tan distin-
tas & nosa), que fariamos ben en observar con atencion.

Varias destas referencias inxirense no denominado desenvolvemento cul-
tural comunitario -e na xestién cultural comunitaria- que, en moitas visiéns
vinculase exclusivamente coas manifestacidns artisticas a pesar de que a
slia proxeccion, igual que a cultura en si, transcende amplamente aque-
las. Non poucas veces o que se pretende facer pasar por xestion da cul-
tura comunitaria é a simple oferta de proxectos/eventos alleos (do artista,
do técnico ou do politico) no que a comunidade simplemente consome o
que lle serven -as veces incluso con celebrada aparencia de participacién-
en vez de protagonizar e participar activamente no proceso, porque son
as aprendizaxes que se dan no proceso, e non o produto, o que realmen-
te xera cidadania (tamén cultural) no territorio.

Pose, H.
(2006). La Cultura en las ciudades: un quehacer civico-social. Grad.

(2015). Una accidn cultural local necesariamente con la sociocultura.
Revue ATPS, 31-42.

Descargable en: https://edition.ugam.ca/atps/article/view/556

No escritor e profesor Pose Por-
to conflien a experiencia do ac-
tivista cultural (exercida desde a
primeira mocidade), do profesio-
nal da accién cultural publica local
(foi técnico de cultura municipal
durante mais dunha década) e a
do investigador e profesor univer-
sitario (é docente na facultade de
Ciencias da Educaciéon na Univer-
sidade da Coruna). Cofiecedor de
primeira man, polo tanto, das rea-
lidades que afectan & accién cul-
tural local en Galicia, sobre todo
de caracter publico. Ten reflexio-
nado atinadamente sobre a nece-
saria dimensién socioeducativa da
accion cultural no territorio, a au-
sencia dunha politica cultural mu-
nicipal digna de tal nome e sobre
0s perigos que o “agiornamento”
economicista e xerencial, tan que-
ridos para as industrias culturais e
o mercado (tamén politico), mes-
mo aqueles disimulados en dis-
cursos supostamente “sociais” e
“participativos”, supofien para un
real desenvolvemento civico-so-
cial da cidadania.

Posg, H. € P. Rua, M. (coords.)

(2007). Caderno Tematico 4: Poli-
ticas Culturais e creacidn artistica
a nivel local. Deputacién da Coru-
na.
Este caderno trata de achegar dis-
curso, directrices e practicas arre-
dor do fomento da creatividade
na poboacién, o apoio aos crea-
dores/as locais e pofier de mani-
festo a importancia da calidade
estética e funcional das interven-
ciéns arquitectonicas e plasticas
no espazo publico.

MoncLus, C.

(2011). Animacién sociocultu-
ral, un enfoque absolutamente
necesario en la intervencién cul-
tural.

Descargable en: http:/quadernsani-
macio.net/ANTERIORES/trece/pdf/cultu-
ral.pdf

(2020). Cultura, animacién vy
gestién cultural. Animacionet.
Descargable  en:  https:/www.

academia.edu/44494790/Moncl%-
C3%BAs_C_2020_Cultura_animaci%C3%B-

3n_y_gesti%C3%B3n_cultural

Unha aproximacién & animacién e
xestion cultural a partir da expe-
riencia e posicionamentos teori-
cos dun formador de animadores

culturais e educadores sociais, ar-
ticulista e conferenciante de longa
traxectoria, activista sociocultu-
ral e docente de ciclos formati-
vos e universidade en Valencia.
A partir da necesaria delimitacion
conceptual e relaciéns entre dm-
bitos, axentes, etc, céntrase nas
intervencidns no territorio, so-
bre todo local, con especial aten-
cién aos recursos patrimoniais, e &
stia formulacién museistica, & lec-
tura publica, as artes, ao teatro,
etc, para continuar con diversas
aproximacions & metodoloxia do
desefio, xestién e avaliacidn de
proxectos. De forma mais especi-
fica Monclus trata no breve artigo
indicado do enfoque sociocultu-
ral como imprescindible na inter-
vencién cultural, centrando con
sélidos argumentos a dimension
socioeducativa na xestién desa in-
tervencion.

Garcia  QuiroGca, F. (coord.)
(2020). Pensar y hacer en el medio
rural. Practicas culturales en con-
texto. Ministerio de Cultura.
Descargable en: https://culturayciuda-
dania.culuturaydeporte.gob.es/dam/jcr:c-
60db21-3e5f-458b-8e2c-addeb753f3a4/
pensar-hacer-compressed.pdf
Obra colectiva a cargo de quin-
ce autores que enfrontan a ac-
cién cultural no dmbito rural e,
polo tanto, cunha pegada territo-
rial significativa, composta por re-
flexidns, perspectivas, recursos, e,
sobre todo, intenciéns de reivin-
dicar a pervivencia e dinamizacion
do medio rural e da sta cultura, o
didlogo comunitario, a transicion
ecoléxica e a necesidade da in-
novacién e a participaciéon social
como via de desenvolvemento no
marco das politicas territoriais e
demogréficas e de construcion de
cidadania.

VV.AA. (2019). Queremos son-
reir. Activar la cultura local. Nede-
diciones.

Obra tamén coral, de entidades
e axentes de referencia na accién
cultural e do pensar sobre o te-
rritorio, produto dun proceso de
reflexion promovido por Transit
Projectes, ITD y CEPS Projectes
Socials. Iniciase, como acontece
coa obra anteriormente referen-
ciada, a partir do encontro Cul-
tura e cidadania, que promove o
Ministerio de Cultura (en concre-

to, o de 2015). Con distintas pers-
pectivas e referentes, cadran no
imprescindible valor da participa-
cién, da cidadania e do comuni-
tario. Especial mencién merece
o capitulo “Queremos aprender.
Cultura=educacién. La ecuacion
pendiente”, asinado polo colec-
tivo Pedagogias Invisibles. Unha
obra incitante e excitante no fon-
do pero tamén na forma polo seu
coidado e atractivo desefio.

CaARIDE, J. A. (2005). La Anima-
cién Sociocultural y el Desarrollo
Comunitario como educacién so-
cial. Revista de Educacion. Num.
336, pp. 73-88
Descargable en:  http://www.edu-
cacionyfp.gob.es/revista-de-educacion/
numeros-revista-educacion/numeros-ante-
riores/2005/re336/re336-05.html
O artigo presenta a cultura como
un medio para analizar o lugar
que cada un ocupa na socieda-
de e resalta o sentimento de per-
tenza a unha comunidade de
referencia dentro dun marco de-
mocratico e dialogado. Desde a
Animacién Sociocultural e o Des-
envolvemento Comunitario, e no
marco que constitie a Educacion
Social, inténtase atender as nece-
sidades da comunidade para asi
transformar a realidade. A anima-
ciéon concibese como un medio
para potenciar o desenvolvemen-
to das comunidades e aposta pola
democracia cultural.

Garcia, I. (2020). La cultura, su
accion y su gestién, desde la edu-
cacién social. Revista de Educa-
ciéon Social. Num. 31, pp. 11-27
Descargable en: https://eduso.net/
res/revista/31/el-tema-revisiones/la-cultu-
ra-su-accion-y-su-gestion-desde-la-educa-
cion-social
Realizase un achegamento ao es-
tado actual e &s posibilidades de
futuro dun dmbito clésico da Edu-
cacién Social: a animacién socio-
cultural e a xestidon cultural, que
no exercicio profesional entén-
dense con intencién socioeduca-
tiva, contido cultural e perspectiva
social. Reflexionar desde este en-
foque -o da accién e xestién do
cultural desde a educacion social-
resulta interesante e necesario
para seguir fortalecendo este dis-
curso, para dar saida a interrogan-
tes varios sobre politicas culturais,
compartindo posicionamentos e

experiencias, e para facer un pro-
fundo exercicio de autocritica so-
bre a actividade, o desempefio
profesional da mesma e a forma-
cion dos/as educadores/as sociais
como profesionais da accién e
xestion cultural.

Castro, M. E RoprIGO, J. (2018).
Gestiéon comunitaria de la cultu-
ra en Barcelona. Valores, retos y
propuestas. Institut de Cultura de
Barcelona, La Hidra cooperativa.
Descargable en: https://bherria.eus/
wp-content/uploads/2019/01/gestio_co-
munitaria_cast_web-1.pdf
Nunha realidade urbana tan di-
néamica como a barcelonesa, me-
dra a peticion de recofiecemento
institucional no facer e coxestio-
nar cultura desde unha perspec-
tiva comprometida das entidades
que conforman a comunidade. Es-
tas entidades cidadas practican e
reivindican unha forma de facer
cultura que vai mas ald do “con-
sumo”, participando de forma ac-
tiva na gobernanza de espazos e
procesos culturais desde funda-
mentos netamente democrati-
cos, demostrando que a xestion
cultural comunitaria é unha alter-
nativa crible e pertinente fronte &
administracién (neste caso o con-
cello de Barcelona) e &s industrias
culturais, a pesar dos atrancos e
falta de interese no seu recofie-
cemento e crecemento. Esta obra
céntrase na reflexion sobre estas
experiencias e entidades cidadas,

a visibilizacién e posta en valor do
seu compromiso e calidade prac-
tica, amosando as novas formas
de xestion comunitaria e a sta po-
tencialidade, no marco dun espa-
zo relacional honesto e proactivo,
entre administracion, institucidns
e colectivos.

Mac Grecor, J. A. (Coord.)
(2016). Proyectos culturales: sus
configuraciones y desafios para el
cambio social. Secretaria de Cul-
tura de México.

José Antonio Mac Gregor é un
dos referentes fundamentais da
xestion cultural en xeral e, esen-
cialmente, da xestion cultural
comunitaria. Antropdlogo espe-
cializado en desenvolvemento
rural, desde axifia se ocupa da
cultura e da accién cultural como
ferramenta e proceso de cambio
(identidades, promocién cultural
comunitaria,  profesionalizacion
da xestion cultural, politicas cultu-
rais...). Reputado conferenciante,
docente universitario en tres con-
tinentes, responsable de proxec-
tos culturais con recofecemento
internacional, traballador publico
na administracion cultural e res-
ponsable politico de proxectos e
programas de formacién. Na obra
referenciada, & parte da sta con-
tribucién especifica (El proyecto
cultural como préxis comunitaria:
la red de colectivos de Taumali-
pas), reline alglns dos actores e
profesionais culturais mais repu-
tados de México para tratar da
dimension metodoldxica e da fun-
damentacién tedrica dos proxec-
tos culturais, asi como algunhas
das experiencias culturais con di-
mensién social mas salientables
daquel pafs.
GUERRA VEAS, R.

(2017). Elaborando un proyec-
to cultural. Guia para la formu-
lacién de proyectos culturales y
comunitarios. Escuela de Ges-
tores y Animadores Culturales. 3?

ed.

(2017). Del yo al nosotros.
Aportes para pensar la gestion
cultural comunitaria. Escuela de
Gestores y Animadores Cultura-
les.

GuEeRrra VEAS, R. (ed.)

(2016). Gestion y autogestion
en la cultura y otros escritos. Es-
cuela de Gestores y Animadores
Culturales.

(2020). Pensar lo comunita-
rio. Comunidades, culturas y par-
ticipacion. Escuela de Gestores y
Animadores Culturales.

Chile, de recente actualidade
polo transcendental cambio poli-
tico no que estd inmerso, ven ser
outro dos paises latinoamericanos
de referencia en canto & reflexién
e desenvolvemento de practicas
culturais con dimension social e
comunitaria, nas que o socioedu-
cativo adquire relevancia substan-
tiva. E entre as diversas propostas
e axentes deste pais, pola sta ca-
lidade de accién e reflexién, com-
pre achegarse & figura do xestor
cultural, conferenciante, articulista
e formador, Roberto Guerra Veas
e & escola que dirixe, a EGAC, co-
participe en numerosas propostas
formativas non formais e de pos-
grao por toda Latinoamerica. Nas
obras referenciadas o autor elabo-
ra ou recolle textos diversos sobre
a actualidade da accién cultural
e sla xestion en Chile, a meto-
doloxia da elaboracién e imple-
mentacién de proxectos culturais
comunitarios, as motivacions e di-
mensién -tamén os desafios e im-
pedimentos- que informan o labor
cultural nos territorios, e a anéli-
se critica dos procesos e aprendi-
zaxes que comunidades, grupos
e actores experimentan no seu
traballo cultural. Sostén Rober-
to Guerra que un dos males da
animacion e xestién cultural co-
munitaria en Chile -como tamén,
apuntamos nos, en Galicia- é a
falta de reflexién escrita, de con-
signar experiencias, de construir
conecemento. Contribuir a paliar
ese atranco é tamén unha das ra-
zéns que contribuiron a elaborar
as obras mencionadas.

Turino, C. (2018). Cultura viva
comunitaria: la politica del bien
comun. Dossier, Nimero 2 / Oc-
tubre-Diciembre 2017. CCK, n° 2.
Descargable en: http:/kreantaedi-
torial.org/wp-content/uploads/2020/03/
CCK-Revista.-N%C3%BAm.-2-enero-mar-
20-2018.-Fundaci%C3%B3n-Kreanta.pdf
No dossier que a revista CCK,
da Fundacién Kreanta, dedica ao



proxecto cultura comunitaria des-
taca o artigo de Celio Turino, es-
critor, historiador e xestor cultural
con mais de trinta anos de expe-
riencia, sobre os Pontos de Cultu-
ra. Esta iniciativa, nacida en Brasil
no 2004, cando o autor era Se-
cretario de Cidadania Cultural no
Ministerio de Cultura, chegou a
estenderse por toda a xeografia
brasileira con mais de 3000 encla-
ves e 8 milléns de persoas impli-
cadas, ben que na actualidade se
atopa en pleno proceso de asfi-
xia econémica polo goberno de
Bolsonaro. A experiencia, con va-
riacions e particularidades nacio-
nais, esta presente en case todos
os paises de América Latina. Dira
Turino que Punto de Cultura vén
ser un concepto de politica publi-
ca, organizaciéns culturais onde
as persoas actlan como recepto-
res e emisores da cultura. Non se
trata dun recurso cultural nin dun
servizo da Administracién para
paliar a falta de bens e servizos,
senén que se basea na capaci-
dade de actuacién de persoas e
grupos nos barrios. “Punto de
Cultura é a cultura en proceso,
en avance, desenvolvida con au-
tonomia e protagonismo social...,
un punto de apoio para romper
a fragmentacién da vida contem-
poranea, construir unha identida-
de colectiva na diversidade e na
interconexién entre os diferentes
modos culturais”.

Lorez BoreON, L. (2021). Ges-
tion cultural y arquitecturas de la
participacion en tiempos de crisis.
Estesis 10, pp. 60-69.
Descargable en: https//revistaes-
tesis.edu.co/index.php/revista/article/
view/110/145

Especialista en politicas culturais
locais e construcidon de cidadania,
xestora cultural e investigadora
con vinte e cinco afios de expe-
riencia, obtivo no 2015 o Premio
Internacional Ramdén Roca Bom-
compte de Estudios de Gestion
Cultural, co traballo “La gestion
cultural como construcién de ciu-
dadania”. Colombiana residente
en México, é ensaista, articulista
e formadora en xestion cultural e
politicas culturais, e foi a respon-
sable da posta en marcha da Red
de Fabricas de Artes y Oficios (Fa-
ros) da Cidade de México. O arti-

go que referenciamos proponnos
unha reflexion sobre a xestién do
cultural (a autora escapa dos ter-
mos "“xestion cultural” ou “xestidn
da cultura”) a partir da realidade
pandémica que vivimos, no en-
tendido de que esta non é tanto
a xestién de recursos para even-
tos, o recofiecemento de determi-
nadas dindmicas expresivas, nin a
xeracion de programacion para
levar a cultura a outros/as, senén
maéis ben a construcién conxunta
de "espazos para a convivencia,
para lograr a fraternidade posible
para mirarnos en igual diferenza (a
igualdade sine qua non)”, sendo
asi que acada toda a sua signifi-
cacién a construciéon de cidadania
desde o cultural.

Cultura Comunitaria
https://culturacomunitaria.es/wiki/Inicio

Plataforma creada para compartir
o cofiecemento nas intervencions
de base comunitaria, con voca-
cion de divulgar, inspirar e ser-
vir de conexién entre os distintos
axentes e entidades. Creada co-
lectivamente, permite acceder a
iniciativas, documentos e activi-

dades.
Harinera ZGZ

https://harinerazgz.wordpress.com/

Proxecto conformado de forma
colectiva na cidade de Zaragoza,
permanentemente aberto & incor-
poracién de persoas interesadas,
que ten o interese de amosarse
replicable e comprometida con
facilitar esa replicabilidade (para o
que facilita toda a documentacién
que lle é propia).
Ibercultura viva

https://iberculturaviva.org

Espazo institucional da SEGIB (Se-
cretaria General |beroamericana,
organismo internacional que in-
clie 22 paises de América e Eu-
ropa) para fomentar o didlogo e
a cooperacién entre os estados
de Iberoamérica na promocién e
fortalecemento das politicas cul-
turais de base comunitaria, re-
cofecendo o valor dos procesos

de construcion de cidadania e de
participacion social. As acciéns
que desenvolve estan destinadas
a colectivos, organizaciéns, re-
des, persoas (dos dmbitos publico
ou privado) e & sociedade civil en
xeral (con especial consideracion
dos pobos orixinarios e comuni-
dades afrodescendentes) dedica-
das ao traballo, & investigacion e
& comunicacién de experiencias e
procesos culturais de base comu-
nitaria.

La Red de Espacios y Agentes
de Cultura Comunitaria

https://reacc.org/

Xurdida en plena pandemia, o seu
concepto de cultura comunitaria
limitase a calquera practica artis-
tica que involucre axentes e co-
munidades en procesos creativos
de carécter colaborativo e define-
se como “unha asemblea aberta
de didlogo e apoio entre profe-
sionais das artes e a cultura co-
munitaria”. Relne mais de 200
entidades, profesionais, artistas,
colectivos, proxectos, etc.

Red Iberoamericana de Anima-
cién Sociocultural (RIA)

https://www.rianimacion.org/

Con presenza en practicamente
todos os paises de Iberoamérica,
a RIA vén ser a rede mais ampla e
representativa de persoas intere-
sadas, profesionais, investigado-
res/as e institucions tanto publicas
como privadas (desde centros de
formacién ata universidades, pa-
sando por colectivos profesio-
nais, administraciéns, etc), que
entenden a animacién sociocul-
tural nos seus distintos ambitos e
modalidades (educacién no tem-
po libre e recreacién, promocién
e dinamizacion cultural, desenvol-
vemento comunitario, educacion
popular, cultura popular...) como
un valioso e imprescindible instru-
mento para o exercicio da cidada-
nia activa e o desenvolvemento

social.

